
రమణచరణశరదం

భోరుహభృంగపతిచేఁ ద్రిభువనప్రథితా

చారునిచేఁ గనకాచల

ధీరునిచే మనుమవసుమతీవల్లభుచేన్.



	 1







	క.	
శంభునిచే నివ్విధమున, సంభావితుఁ డై తదీయశైలము డిగి సం

రంభమున రావణుఁడు దాఁ, గుంభిని నలుఁగడలఁ గలయఁ గ్రుమ్మరుచుండెన్.

	క.	
ఒక్కొకమరి సేనలతో, నొక్కొకమరి వీరపరిజనోపేతుం డై

యొక్కొకమరి దనయంతన, యెక్కడనేనిని జరించు నిచ్ఛాగతులన్.

వేదవతి రావణునిచే నవమానిత యై యగ్నిప్రవేశము చేయుట

	మ.	
హిమవంతంబున కేగి యొక్కయెడ నందేకాంత మొక్కర్తు చీ

రముఁ గృష్ణాజినముం గమండలువు నై రాగంబు వర్జించి సం

యమముం గైకొనిఁ యున్నఁ జేరఁ జని హృద్యాకారమున్ యౌవనో

ద్యమముం గాంతియుఁ జూచి రావణుఁడు గామాయత్తుఁ డై యి ట్లనున్.

	క.	
ఎవ్వనితనయవు నీపతి, యెవ్వఁడు పే రేమి నీకు నీరూపంబున్

జవ్వనముఁ బాయ నీతప, మెవ్విధిఁ బాటిల్లె నకట యింతయుఁ జెపుమా.



	 5







	క.	
అనుపలుకులు వినియుం దా, విననియదియపోలె నుచితవిధి నాతిథ్యం

బొనరించినయక్కన్యక, ననిమిషరిపుఁ డట్ల మఱియు నడిగిన నదియున్.

	సీ.	
అనఘ కుశధ్వజుఁ డనుమునీశ్వరుఁడు వేదాభ్యాస మనిశంబు నాచరించి

యాసుకృతంబునఁ జేసి నన్ గని వేదవతి యనుపే రిడి వంశమహిమ

వెలయంగ నిక్కన్య విష్ణున కిచ్చెద నని చాల బ్రీతి సేయంగ నెల్ల

వారును మాయయ్యకోరిక యెఱుఁగక యర్థింప నర్థింప నతఁడు ద్రోచి



	 







	తే.	
పుచ్చ నసురేంద్రుఁ డైనజంభుండు నడిగి, తనకు నీకున్న నలిగి మాతండ్రి జంపెఁ

దల్లి సొదఁ జొచ్చె సత్యవ్రతంబు నడపు, జనకుపూనికి నేఁ దీర్తు నని తలంచి.

	క.	
అది మొదలు గాఁగ విష్ణుని, మది నిల్పి యతండ నాకు మగఁ డగు నని యి

ట్లు దపంబు సేయుచుండుదు, నిది నాతెఱఁ గనిన దానవేశ్వరుఁ డనియెన్.

